2 Timoti ]
Timoti ana leta aiyuwoina

Livala Aba Vaita

Leta ame Timoti ana leta aiyuwoina Paulo ig-
ini. Pauloyana deri sinaena Roma goi ikaaiyaka
tutayana leta ame igini. Go kina Timotiyana
Epeso goi ikaaiyaka, Yeisu ana totugugunayao
ivatuulukoidi. Moe nakona tala 65 ina tala 66 go,
nauyayanaidi goi letayana igini. Ame nakona ina
leta vaamliyaina igini.

Boi Paulo ivanibita Vala Dedevina itaalavaite
ina asa Lustira goi, e Timoti ivalobode Valayana
ivatuluko inumise. Amo tetalayana buki Guin-
uwa 16:1-3 goi ikaaiyaka.

Leta ame goi Paulo latuwona Timoti ina nu-
misa ikitogage. Aiyuwoina ilatuwoko tovatuluk-
wana polapola manudi bego isanabodedi. Aiton-
ina Timoti itoboine gedageda goi imeesayagana
go, Yaubada ina yabobona goi iitaoya.

Leta Luluna

1. Leta ana toginina be ana tokatuyaivayao
1:1-2

2. Paulo ina kauyagu Timoti manuna 1:3-14

3. Timoti itoboine itogaga be tomota aba
numisa ivatulukoidi 1:15—2:2

4. Timoti itoboine gedageda goi itogaga 2:3-13

5. Timoti itoboine senao yaidi ivilivili Paulo
ina vatulukwana manuna 2:14-26

6. Tomota idi sinapu tuta ana kaba lukavava
goi 3:1-9



2 TIMOTI 1:1-2 ii 2 TIMOTI 1:5

7. Timoti Paulo ina vatulukwana ikaisakiyedi
3:10-17

8.4T}n§0ti itoboine Yaubada ina vala italavaite

9. Paulo latuwona Timoti woilina ina tauyana
yaina 4:9-15

10. Tomoya ina vaita Paulo ina kotu goi 4:16-

18
11. Paulo ina vaduduwo 4:19-22

Leta ana toginina be ana tokatuyaivayao

1-2 Timoti,T

Yau Paulo Guyau Yeisu ina vamoléyana
tayamo Yaubada ina nuwonuwana goi. Moe
bego Yaubada ina katotula yawoida vau manuna
atalavaite, yawoidayadi moe ida spwagogana
Guyau Yeisu taiyao pasina tababane. Leta ame
agini iwo kom natugu guna kalo nakae yaim.

Yaubada Tamada be ida Tomoya Guyau Yeisu
idi kanuwoiya be idi nuwokapisi nakae idi
tuboina bei sivinim.

Paulo ina kauyagu Timoti manuna

3 Nuwogu geya isabutukoeta tutayana
ataaimamina Yaubada yaina nakae boi nimatu
tubugowo sitaaimamina. Ame Yaubadayana
yaina akaauyagu tutayana sabamgo be
maliyalina guna kawanoi goi anuwokaavatem.
4Im taiya boi tutayana akalavem anuwookavate,
tauna akatukuuwonem agitemneim bego
uyawana ivakayaodeigu. > Guna kauyaguyana
unana im numisa mooitamoina anuwokavate.

T 1:1-2 Gui 16:1,3, 17:14-15, 18:5, 18:22, 20:4; Rom 16:21; 1Ko
4:17, 16:10; Pil 2:19; 1Tk 3:2,6; Ibe 13:23.

Numisayana moe nakae boi mainao tubum
Loisi sowona, niga sinam Yunisi nakae sowona.f
Ayagoi bego numisayana kom nakae sowom.

6 Im numisayana pasina akavilevilem am
kaiguyau manuna. Boi dabam abisikone namli-
eta Yaubada ina kaiguyau ivinim. Aiguyauyana
kuepaaisewe nakae yeu neta kukiyamoi, e

ininima ivaiteda. 7 Moe itoboine. Yaubada
Balomaina ivinida go, Balomayana geya matoita

unana geya, go sem Baloma ina kaiguyau pasina
itoboineda tatogaga, tamatakoi be toinida tak-

abikunuida. _ )
8 E tauna taabu om imaayamaya ida Tomoya

Yeisu valena kutaalavaite. Aiyuwoina ida To-
moyayana valena ana talavaita pasina yau deri
ana tokaiyaka go, tuwo taabu kuomaeemaegu,
go sem Yaubada ina togaga goi guna mou

Vala Dedevina ana talavaita manuna kusiuko.
9Yaubadayana iyaveda be nakae ivayokoida kita

kimaasabaida Tauyana umana. Go geya kada
ida guinuwa pasidi geya, go sem toinina ina
nuwonuwana pasina be ina kanuwoiya pasina.
Anuwoiyayana ivinida ida spwagdgana Guyau
Yeisu taiyao pasina nakae boi nimatu tuta ana
kaba vatowo goi bogina igimilosinapuye. 10 E
ame tuta bogina ivagitakoe kita yaida ada Toyava
Guyau Yeisu ina sowoduwo goi. Guyauyana
amasa ana togaga itauwe go, Vala Dedev-
ina ana talavaita goi yawana vata toina ikai-
woduwe yaida. 11 Valayana manuna Yaubada
ikawoigu bego yau valayana ana totalavaita,
Yeisu ina vamoléyana be nakae valayana ana

T 1:5 Gui 16:1.

tovatulikwana.T 12 Guna paisewayana pasina
tauna ame guna mou ababanedi go, mouyadi
pasidi ogu geya imaemaeta. Moitamo. Guyau
Yeisu aanumise; Tauyana bogina aayagoi. Go
ayagoidoko Tauyana itoboine Vala Dedevina boi
inuumisegu bego aruugwausi bei iiyause ana
kadokana maliyalina gagaina ima.

13 Vatulukwana mooitamoidi bogina yau yaigu
goi kuunovedi mam numisa be mam matakoi
kuyoisikaavatédi. Go imi yoitakavatayana goi
mam numisa be mam matakoi ida spwagdégana
Guyau Yeisu taiyao pasina. 14 Vatulukwanayadi
dedevidi boi Yaubada iivinida, e Baloma Ki-
maasabaina yaida ikaaiyaka ina togaga goi
kuyaausedi tosobala yaidi goi.

Timoti itoboine itogaga

be tomota aba numisa ivatulukoidi

15 Bogina kuyagoi bego tonumisa badabadaidi
Esiya goi situgavilegu nakae sikalavegu. Yaidi
goi adi talyuwo moe Pugelo be Eramogene.
16 Ago Onesiporo geya iomaemaeta yau guna
kaiyaka deri goi pasina, go sem tuta liliuna ya-
woigu ilisilisi. Tauna guna kawanoi ida Tomoya
yaina bego Onesiporoyana mana bodayauwo in-
uwokapisiyedi. 17 Moitamo ona geya imaemaeta,
go sem tutayana Roma goi ikaaiyaka, mana
poisdégana iluusalegu, e ibabanegu. 18 Ina vaita
gagaina yaigu Epeso goi bogina kuyagoidoko.
Guna kawanoi ida Tomoya yaina bego itagona
takinona ana maliyalina goi Onesiporoyana nu-
wokapisi ibabane Yauwe yaina.

T 1:11 Gui 9:1; 1Ti 2:7.

2

1 E natugu, kutaagoném bei im spwagdégana
Guyau Yeisu taiyao pasina Yaubada ina
kanuwdiya ikitogagem. 2 Boi vatulukwana
tomota badabadaidi matadi goi avatuulukoim,
e moe vatulukwanayadi goi tomota aba numisa

kuvatuulukoidi bei itoboinedi ituli ta tomota
sivatulukoidi.

Timoti itoboine gedageda goi itogaga

3 Guna mou goi kusiukoigu nakae kom Guyau
Yeisu ina tovayaviya dedevim itoboinem. 4 Geya
tayaamo tovayaviya bel asa sinapuna itagone
isuveyali, go sem yaviya ina paisewa iguinuwe-
doko bego ana tolovina ivauyaone. Kom nakae
geya tayaamo kaga kuutagone Guyau Yeisu ina
paisewa goi isuveeyalim.

> E tovavaldkuna nakae, neta vavaldkuna
ana lovina geya ikabikaonedita, ana vaiwowana
geya ibabaneyeta. Kom nakae kaga liliuna goi
Guyau Yeisu kukabiikadone bego am vaiwowana
kubabane. 6 Ava tobdgula neta ipois6gana,
itoboine keuwokumgo igimikabi. Kom nakae
kupoisogana bei am vaiwOwana kubabane.
7 Ame guna livalayadi manudi kunuwoleléu.
Neta nakae kuguuinuwe, ida Tomoya nanamsa
kaga liliuna manuna bei ivinim.

8 Devida tubuna Yeisu Guyau kunuwookavate.
Tauyana boi tokamasa yaidi goi itaoyamna. Moe
nakae Vala Dedevina yau ataalavaite. 9 Valayana
pasina guna mou abaabanedi, e seni goi siy-
owoigu nakae neta yau tokapipilova tayamo go,
geya vatau tayaamo itoboine Yaubada ina livala

ana talavaita seni goi iyowo. 10 Moe pasina
mouyadi liliudi yaidi goi amesaydgana Yaubada
ina kinavayao manudi bego kidi nakae adi yava
sibabane. Adi yavayana moe idi spwagdgana
Guyau Yeisu taiyao pasina Yaubada ana kaeyana
tomoeeyalina vata goi bei sikaaiyaka. 11 Livala

ame livala aba numisa:f

Neta bogina Guyau taiyao takamasa,
e nava bei taiyao maa yawoida.
12 Neta ida mou goi tamesaydgana,
e nava beil Guyauyana taiyao takalibubuna.
Neta Tauyana talawoiwoiye,
e nava bei ilawoiwoiyeda.f
13 Neta kita geya aba numisa,
e Tauyana nava aba numisa.
Moitamo. Tauyana geya itoboineyeta
toinina ina sinapu ilawoiwoiye.

Timoti itoboine senao yaidi

wilivili Paulo ina vatulukwana manuna

14 Moe dogoiyadi tuta liliuna im tomotao yaidi
kukavilevilédi go, Yaubada matana goi kukatulii-
wolédi taabu sikaumaakimaki livala adi yagoina
manudi. Livalayadi geya basabasaidimo be
nakae totaiyakeka sigoyainedi. 1> Kupooisdogana
bei kuvagitakdim Yaubada yaina nakae kom
ina toguinuwa tayamo moitamo. Nakae

Yaubada ana Nanamsa Mooitamoina kuvatuluk-
wana dokana, e im guinuwa pasina Tauyana

matana goi om bei geya imaemaeta. 16 E da

T 2:11 1Ti 1:15, 3:1, 4:9; Tai 3:8. T 2:12 Mad 10:33; Luk 12:9.

poyapoya idi vatulikwana kuvakiilisidi. Vatu-
lukwanayadi bobwara besobeso baailidi nakae,
tauna geya basabasaidimo Yaubada manuna.
Neta bobwarayadi tasabokuuliyedi, e Yaubada
nuwona takaolilive 17 be nakae idi bobwarayadi
sitagayagaya tomota sigoyainedi nakae potu neta
iwokani iwodedede. Koroto adi taiyuwo amo
nakae moe Aimeniyo be Pileto. 18 Tauyadi ton-
umisa maniyedi idi numisa sikaigoyaidi unana
Yaubada ana Nanamsa Mooitamoina goi bogina
sisulaiga go, idi sulaigayana goi kadi,
‘Tokadmasa idi taoyamna ana tuta bogina

isowoduwo.” .
19 Ago Yaubada ina bodao dako kasakasaina

nakae bogina sitaoyaakavata. Dakoyana goi
ginina ame nakae ikaaiyaka kana,
‘Yauwe toinina ina bodao bogina
iyaagoidi.’ta
Aiyuwoina kana,
‘Avatauwa neta Yauwe yaina sisaakululu
goyo situgavile.”tb
20 E toesaesa ina vada goi noko goura be noko
siriba maniyedi sikaaiyaka go, noko maniyedi
alova be vaega nakae sikaaiyaka. Nokoyadi
goura be siriba moe aba wowoina ogaoga adi
noko. Ago nokoyadi alova be vaega moe aba
omayamaya nakae noko besobeso. 21 Tauna

avatauwa_ Kkita neta noko besobeso nakae taki-
maavadeda, e Kkita noko dedevida nakae, Ki-
maasabaida be ma basabasaida ida Tomoya

yaina be nakae bogina katubaayasida guinuwa

Ta 2:19 voy 16:5. D 2:19 voy 16:26; Ais 26:13.

dedevidi liliudi manudi.
22 E tubuwau idi yalagau kusiiyaédi go,
kibébwata, numisa, matakoi be tuboina ku-

sokikiinakoidi tomota maa katedi maavadaidi
ida Tomoya yaina sisaakululu taiyao. 23 E au-

makimaki besobeso be aumakimaki kudukudu-
patudi kuvakiilisidi unana kuyagoi aumaki-

makiyadi moe vakaleya idi kaba sowdduwo.
24 E kita ida Tomoya ina pakonayao aumakimaki
geya itoboinedeta, go sem itoboine takubunuwa,
yoiyada tavatulukwana, tomota idi goyo yaidi
goi tamesaydgana, 25 be nakae manukaida ida
kaleyayao takitototoidi. Nakona Yaubada bei
ivaitedi situgavila, e Yaubada ana Nanamsa
Mooitamoina siyagoi 26 be nakae ma nuko-
todi itoboinedi Totagiwaya ina sikwana goi
sisiya. Tauyadi boi bogina iyowodidi bego ina
nuwonuwana siguuinuwe.

3

Tomota idi sinapu tuta ana kaba lukavava goi

1 E ame kunuwookavate: Tuta ana kaba
lukavava goi tuta moumoudi bei sisowoduwo.

2 Moitamo. Amo tutayana tomota idi sinapu
bei ame nakae: Toinidi simatakooiyedi,
esaesa silokonako, gaagasidi, nuwaatuedi,
digopopooisidi, = tamadiyao be sinadiyao
sikapipilavedi, geya idi kauyagumo, kaga liliuna
kimaasabaina Yaubada vyaina sikibaibailidi,
3 geya idi matakoimo, geya idi nuwotawanamo,
tagiiwoidi, goyo goi geya sitototo geya, sasasaidi
woiwoi nakae, sinapu dedevina siikatae,
4 tonuwotulu, toguinuwa owdowana, toinidi

sikilaagasidi, toinidi idi uyawana manuna
nukotodi iyoi go, Yaubada geya. 5 Adi kaigigita
yabana sinapuna ana toguinuwao go, Yaubada
ina togaga atedi adi kaigavila manuna sikatae.
Tauna nakae tomotayadi idi sinapu tuta ana
kaba lukavava goi. Amo tauyadi kuvakiilisidi.
6 Moitamo. Amo tomotayadi yaidi goi koroto
maniyedi idi katunuwanuwa goi vada maniyedi
sisiu itoboinedi bei tokaiyaka vevina adi
polayoomanaidi sikatutaoidi. Vevinayadi
idi goyo gagaina itomatedi go, idi yalagau
ibiudi. 7 Tuta liliuna vatulukwana ituli ituli
sikabikabi go, geya itoboinedita bei Yaubada

ana Nanamsa Mooitamoina sibabane. 8 E amo
korotoyadi Yaubada ana Nanamsa Mooitamoina

sivaakaleye nakae boi Yanisi be Yambaresi

Mosese sivakaleye.f Amo korotoyadi nakae,
nuwodi viviyuwoidi nakae Kkidi tonumisa
polapola geya basabasaidimo. 9 Ana kaigigita
ame tuta Nanamsa Moitamoinayana itoboinedi
sivaakaleye go, geya itoboinedita idi pola goi
tomota badabadaidi bei sisobaledi. Moitamo.
Idi nuwopatu tomota liliudi bei sikinane nakae

tomota boi _nimatu Yanisi be Yambaresi idi
nuwopatu sikinanedi.

Timoti Paulo ina vatulukwana ikaisakiyedi
10 E kom sem yawoigu bogina kugite. Guna
vatulukwana, guna sinapu, guna nuwonuwana,
guna numisa, guna mesayagana, guna matakoi,
guna togaga bogina kukaisakiyedi. 11 Guna mou

be guna gedageda Antiyoki goifa be Ikoniyam

T 3:8 Tat 7:10-12,20-22, 8:6-7,17-19. Ta 3:11 Gui 13:14-52.

goifb be Lustira goif¢ abaabanedi nakae bogina
kuyaagoidi. Mouyadi giyaidi kaeda go, atogaga.
Ago mouyadi liliudi goi ida Tomoya iiyavegu. 12E
avatauwa kita neta latuwoda ida spwagdgana
Guyau Yeisu taiyao goi taaketoiya nakae Yaubada
iuuyaone, e tomota goi mou bei tababane. 13 E
kidi go toogoyoidi o tadigo kada, ‘Tonumisa
polapola’ goyo siguuinuwedi go, idi goyoyadi
tuwaina sivaituwedi ame nakae: Enao dedevina
goi tomota sivasulaigidi go, togoyoidiyadi nakae
ituli ta tomota sivasulaigidi.

14 E kom sem vatulukwana boi sivatuulukoim
be nakae kunumisedi, e vatulukwanayadi goi

kukaaiyaka unana am tovatulukwanayao bogina
kuyaagoidi 15 be nakae am tuta gémana goi
go, ima ame tuta Ginina Kimaasabaidi bogina
kuyagoidi. Gininayadi goi itoboinem nanamsa
am yava manuna kubabane. Ada yavayana moe
ida numisa Guyau Yeisu goi pasina. 16 Ginina

Kimaasabaidi liliudi unadi moe Yaubada Balo-
maina. Tuwo Gininayadi ma basabasaidi.

Nakae sivatulukoida, ida goyo sikamamaetal-
idi, sikitototoida be nakae kib6ébwata manuna
sikatubayasida 17 bego kita Yaubada ina tomotao
bogina yoiyada unana bogina sikatubayasida
guinuwa dedevidi liliudi manudi.

4

Timoti itoboine Yaubada ina vala italavaite
1 Yaubada matana goi be nakae Guyau Yeisu,

Tauyana kidi tokdmasa nakae kita maa ya-
woida ada totakinona, matana goi nakae ina

b 3:11 Gui1:1-7. TC 3:11 Gui 14:8-20.

sowdduwo ana tuta pasina be nakae ina
kalibubuna pasina akatuliwolem 2 Yaubada ina
livala kutaalavaite mam katubayasi tuta ana
toboine goi o nakona tuta geya ana toboinemo
goi. Ailyuwoina mam mesayagana gagaina
be mam vatulukwana tomota idi goyo kuka-
mamaetalidi be tomota kubowoidi be kukipai-
wolédi. 3 Moitamo. Tuta tayamo imamaima

bei tomota odi ikai vatulukwana mooitamoina
sitaaiyakeke, go sem unana latuwodi toina vat-

ulukwana toinidi idi yalagau nakae, e ituli ta
tovatulukwanayao siluusaledi bei sitaiyaakekedi

unana vatulukwana vau liliudi nuwodi ikabidi
siyagoidi. 4 Yaubada ana Nanamsa Mooitamoina

bei sivasulaigi go, siketoiya besobeso bei vat-
ulukwana vatuta nakae sitaiyakekedi.

5> E kom sem kaga liliuna goi toinim kuk-
abikuunuim. Mou kubaabanedi im paisewa
Vala Dedevina pasina goi kuutogaga. Vala
Dedevinayana ana totalavaita ana paisewa kugu-
uiniwe. Kom Yaubada ina topaisewa, tuwo
paisewayana boi bogina ivinim kuguuinawe.

6 Moitamo yau bogina nakae. Yawoigu
akasale Yaubada yaina nakae neta yau vinin-
abeso oinena tomota sikaliuulagigu yoguyogu
goi sigabu bei mainigu dedevina ituko ina
Yaubada inove iuyaone. Tuwo guna taligava
bogina ikaponapona. 7 Guna talavaitayana
kotu goi vavalakuna nakae go, vavalakunayana
avavalakunedoko nakae bogina alukavave go,
madabokina goi yau aba numisa. 8 Tuwaina,
guna vaiwowana bogina ikaaiyaka, ida Tomoya,
Tauyana Totakinona kiboobosina, bei ivinigu.

Vaiwowanayana moe yau kiboobosigu Yaubada
matana goi. Ago yau aguta geya iviniguta, go sem
avatauwa neta ina sowoduwoyana siyaledoko, e
adi vaiwdwana bei ivinidi.

Paulo latuwona Timoti
woilina ina tauyana yaina

9 Kukokoila bei woilim kiima. 10 Geya guna
tovaitamo geya. Demasifa kina poyapoya sina-
puna nuwona ikobale,fb tauna ikalavegu ina
Tesalondika.TC Kina go Keresikesi ina Galetiya.fd

Kina go TaitoT€ ina Dalimetiya. 11 Go Lukefa kina
aneta ikaaiyaka ameko yau taiyao. Tutayana bei

kuma, mainao kiina Makitb kwabi taiyao koma.

Tauyana ma basabasaina yau yaigu paisewa
manuna.

12 E kina go Tukikofa bogina aetune ina
Epeso.tb Tauna yau geya guna tovaitamo geya.

13 Guna tanigo be nakae guna buki boi

Tarowasi goif Karaposi yaina akalavedi, tuwo tu-
tayana kuma, amo konaguyadi kukabidi kumédi.

Ta 4:10 Kol 4:14; Plm 1:24. 1D 4:10 11y 2:15.  TC 4110 Gui
17:1,11,13; Pil 4:16. Td 4:10 Gui 16:6, 18:23; 1Ko 6:1; Gal 1:2; 1Pi
1:1.  T€ 4:10 2Ko 2:13, 7:6,13-14, 8:6,16,23, 12:18; Gal 2:1,3; Tai
1:4. 7@ 4:11 Kol 4:14; Plm 1:24. D 4:11 Gui 12:12,25, 13:13,
15:37-39; Kol 4:10; PIm 1:24. Ta 4:12 Gui 20:4; Epe 6:21-22;
Kol 4:7-8; Tai 3:12.  TD 4:12 Gui 18:19-21, 18:24—19:41, 20:1,17;

1Ko 16:8; 1Ti 1:3; Nuw 1:11, 2:1. T 4:13 Gui 16:8,11, 20:5-6; 2Ko
2:12.



2 TIMOTI 4:14 xiii 2 TIMOTI 4:19

Ego guna bukiyadi yaidi goi latuwogu toina guna
buki moe sowogu kumedi.t

14Kina go kainum ana topaisewa Alekisandafa
ina goyo yaigu moe gagaina. Go nakonakae
tauyana ina guinuwa, e nava bei ida Tomoya
ikatumapu.tb 15 Kom nakae tauyana kuvakilisi.
Tauyana kai ima vatulukwana ivakaleyemaki-
makiye.

Tomoya ina vaita Paulo ina kotu goi

16 Boi guna tasigina vakuumgoina kotu goi
geya vatau tayaamo ima ivapisiyegu, go sem
madabokidikova sikalavegu. Guna kawanoi
Yaubada yaina bego tauyadi idi kalovayana geya
inuwokavateyeta. 17 E kina go ida Tomoyayana
ilitaoya yau taiyao, ikitogagegu bego Vala Dedev-
ina atalavaitesave, e Totuyoyowo madabokidi
bogina siinove. Tuwo Tomoyayana vailai goi
iyavegu nakae neta laiyoni tobuna goi iyavegu.
18 Ida Tomoyayana guinuwa goyogoyoidi tamo
tamo yaidi goi bei italigeigu be iyavegu imegu ina
kalibubuna yabana goi iyatoigu. Tauyana aba

taimamina ame tuta be nakae tuta simamaimal!
E nakae!

Paulo ina vaduduwo
19 Pirisika be Akuilaf@ be Onesiporotb mana
bodayauwo kulatuwokoidi guna yabobona yaidi.

 4:13 Buki moe sowogu: Ame bukiyadi yoguyogu sakavaidi
goi siwodugudi, tauna adi maisa gagaina be nakae bukiyadi goi
tomota idi nuwonuwana gagaidi siginidi unana be sikaaiyaka

tala maanawena. T4 4:14 1Ti1:20. TD 4:14 sam 28:4, 62:12,
109:20; Rom 2:6, 12:19. Ta 4:19 Gui 18:2,18,26; Rom 16:3; 1Ko
16:19. TD 4:19 2Ti 1:16-17.

20 Kina go Erastof@ Korinta goifb ikaaiyaka. E
kina go TaropimofC ikatdwana, tauna Mileto
goifd akalave ikaaiyaka. 21 Kukokoila bego tula
ana tuta nava geya isowoduwoita, e kima.

Ebulosi, Pudesi, Linosi, Kilaudiya be sedao
liliudi ameko goi idi yabobona yaim.

22 Jda Tomoya kom balomaim taiyao!
Anuwdiya bei ivinim!

Yau Paulo

Ta 4:20 Gui 19:22; Rom 16:23. 1D 4:20 Gui 18:1, 19:1.
TC 4:20 Gui 20:4, 21:29. Td 4:20 Gui 20:15,17.

